ხარაგაულის მუნიციპალიტეტის საკრებულოს ბიუროს 2015 წლის   19 ოქტომბრის  სხდომის

                                  o q  m  i  #30
დ. ხარაგაული                                  19 ოქტომბერი  2015   წელი
სხდომას თავმჯდომარეობდა–საკრებულოს თავმჯდომარე  – ინგა მაღრაძე
სხდომას ესწრებოდნენ ბიუროს წევრები:
მანანა ბარბაქაძე - საკრებულოს თავმჯდომარის მოადგილე.
გივი თხელიძე – ჯანდაცვისა და სოციალურ საკითხთა კომისიის   თავმჯდომარე
ვარლამ თავზარაშვილი –  ფრაქცია ,,ქართული ოცნება დემოკრატიული საქართველო“ თავმჯდომარე   
შალვა ლურსმანაშვილი– ეკონომიკის,  ქონების მართვისა და ინფრასტრუქტურის კომისიის 

თავმჯდომარე,    

მარინე ვეფხვაძე– განათლების, კულტურისა და ახალგაზრდულ საქმეთა კომისიის თავმჯდომარე,  

ვარლამ ჭიპაშვილი -  საფინანსო - საბიუჯეტო  კომისიის თავმჯდომარე , 

იუზა კელენჯერიძე - ფრაქცია ,,ქართული ოცნება – მრეწველები“   თავმჯდომარე,
თორნიკე ავალიშვილი – ფრაქცია ,,ნაციონალური მოძრაობა“ თავმჯდომარე                                                                                                                                            
გელა გოლუბიანი – ფრაქცია ,,ქართული ოცნება–კონსერვატორები“ თავმჯდომარე
იური ლურსმანაშვილი –  ფრაქცია ,,ქართული ოცნება – რესპუბლიკელები“   თავმჯდომარე,
მიხეილ გელაშვილი - იურიდიული, სამანდატო, საპროცედურო საკითხთა და ეთიკის კომისიის თავმჯდომარე
მოწვეულნი:  
ლ. კალანდაძე–  საკრებულოს აპარატის უფროსი.

ზ. ორბელაძე– საკრებულოს აპარატის მთავარი სპეციალისტი იურიდიულ საკითხებში 
ვ. გელაშვილი - მუნიციპალიტეტის გამგეობის საფინანსო - საბიუჯეტო  სამსახურის უფროსი,

ი. ჩხეიძე - მუნიციპალიტეტის გამგეობის კულტურის, განათლების, სპორტისა და ხალგაზრდულ საქმეთა სამსახურის უფროსი. 

საინფორმაციო საშუალებათა წარმომადგენლები:

თ.მაღრაძე –ა.(ა) ი.პ ,,მოქალაქეთა ჩართულობისა და ინფორმირების ცენტრის “ ჟურნალისტი,

მ. ბაბლიძე - მუნიციპალიტეტის გამგეობის ადმინისტრაციული სამსახურის თანამშრომელი,
ნ.კაპანაძე - გაზეთ ,,ჩემი ხარაგაულის“ ჟურნალისტი.

საკრებულოს წევრები:  ქეთევან ზუმბაძე. უშანგი ბერაძე
                                               დღის წესრიგი                                                       
1.ხარაგაულის მუნიციპალიტეტის საკრებულოს 2015 წლის 2 ნომბრის        
 საკრებულოს  სხდომის დღის წესრიგის დამტკიცების   შესახებ
                                                                                                        მომხს: ინგა მაღრაძე

,,,მოისმინეს: ხარაგაულის მუნიციპალიტეტის საკრებულოს თავმჯდომარის ი. მაღრაძის ინფორმაცია ბიუროს სხდომის დღის წესრიგთან დაკავშირებით, მან ბიუროს წევრებს გააცნო ბიუროს სხდომაზე განსახილველ საკითხთა შემდეგი ნუსხა
                                                  საკითხთა  ნუსხა
1. ხარაგაულის მუნიციპალიტეტის თვითმმართველი ერთეულის 2015  წლის ბიუჯეტის

ცხრა თვის  შესრულების მდგომარეობის შესახებ ინფორმაცია.
                                                                                  მომხს: ვლადიმერ გელაშვილი

                                                                                   თანამომხს: ვარლამ ჭიპაშვილი

2. ხარაგაულის   მუნიციპალიტეტის   გამგეობის   კულტურის,   განათლების, სპორტის და ახალგაზრდულ  საქმეთა   სამსახურის   ანგარიში გაწეული მუშაობის შესახებ

                                                                                                                მომხს: ირინა ჩხეიძე

                                                                                                                თანამომხს: მარინე ვეფხვაძე

3.ხარაგაულის მუნიციპალიტეტის თვითმმართველი ერთეულის ბიუჯეტიდან სტიქიის შედეგად დაზარალებულ მოქალაქეებზე მატერიალური დახმარების კუთხით გაცემული ფინანსური დახმარების  ათვისების შედეგების შესახებ  ინფორმაცია
                                                                                                      მომხს: გივი თხელიძე

4. ხარაგაულის მუნიციპალიტეტის საკრებულოს მიერ გამარტივებული შესყიდვების შესახებ გამგებლისათვის მიცემული თანხმობის  შესახებ  მიღებული განკარგულებების 

შესრულების მდგომარეობის შესახებ ინფორმაცია
                                                                                                     მომხს:  შალვა ლურსმანაშვილი
 სხდომის თავმჯდომარემ კენჭის ყრაზე დააყება საკითხი დღის წესრიგის დამტკიცების თაობაზე
კენჭის ყრაში მონაწილეობას იღებდა ბიუროს 12 წევრი. 
მომხრე 12
წინააღმდეგი 0
მოისმინეს: ხარაგაულის მუნიციპალიტეტის გამგეობის კულტურის,   განათლების, სპორტის და ახალგაზრდულ  საქმეთა   სამსახურის  უფროსის  ი. ჩხეიძის  ინფორმაცია    საკითხზე -  

ხარაგაულის   მუნიციპალიტეტის   გამგეობის   კულტურის,   განათლების, სპორტისა და ახალგაზრდულ  საქმეთა   სამსახურის  მიერ გაწეული მუშაობის შესახებ
აზრი გამოთქვეს: 

მ.ვეფხვაძემ - მადლობის მეტი არაფერი მეთქმის, ქალბატონი ირია ყველაფერს აკეთებს ხარაგაულში კულტურის განვითარებისათვის.ჩვენ მზად ვართ ჩვენი კომპეტენციის ფარგლებში ყოველთვის ვიყოთ მათ გვერდში.
ვ. ჭიპაშვილმა - ერთ -ერთი წარმატებული სამსახურია, მიუხედავად ამისა კულტურის სფეროს მიკუთვნებულმა ა.ა.ი.პ.- მა მეტი შემხებლობა უნდა იქონიონ ადმინისტრაციულ ერტეულებთან და გაიტანინ იქ თავიანთი შემოქმედება.

მ. ბარბაქაძემ - მადლობა მინდა გითხრათ, დადებითად ვაფასებ თქვენს საქმიანობას, ვიცით იყო პრობლემა კინოთეატრის შენობასთან დაკავშირებით, რომელის უახლოეს დროში აღმოიფხვრება.
სხდომის თავმჯდომარემ კენჭისყრაზე დააყენა საკითხის საკრებულოს   2015 წლის  2 ნოემბრის    სხდომის დღის წესრიგში შეტანასთან დაკავშირებით

კენჭის ყრაში მონაწილეობას იღებდა12 წევრი
მომხრე 12
წინააღმდეგი 0
ბიურომ მიიღო გადაწყვეტილება  : 

საკითხი შეტანილი იქნეს საკრებულოს 2015 წლის   02 ნოემბრის  სხდომის დღის წესრიგში.
მოისმინეს: ხარაგაულის მუნიციპალიტეტის გამგეობის საფინანსო - საბიუჯეტო სამსახურის უფროსის ვ. გელაშვილის ინფორმაცია საკითხზე - ხარაგაულის მუნიციპალიტეტის თვითმმართველი ერთეულის 2015  წლის ბიუჯეტის

ცხრა თვის  შესრულების მდგომარეობის შესახებ.
აზრი გამოთქვეს: 
ვ. ჭიპაშვილმა - საგანგაშო მდგომარეობა ნამდვილად არ არის, სადაც არ მოხდა ბიუჯეტის შესრულება ეს არ იყო მუნიციპალიტეტზე დამოკიდებული. მე  საკრებულოს თავმჯდომარისაგან დამეწერა წერილი  საკრებულოს 2016 წლის  ბიუჯეტის შედგენასთან 
დაკავშირებით, ჩვენ  კომისიის სხდომაზე ოთხშაბათს ამ წერილს და 9 თვის შედეგებს განვიხილავთ და კომისიის დასკვნას წარმოვადგენთ საკრებულოს სხდომაზე.
მ. ბარბაქაძემ - მან კითხვით მიმართა მომხსენებელს მიმდინარე წელს გაიცა თუ არა პრემიები და რამდენჯერ.

ვ. გელაშვილმა -  უპასუხა, მხოლოდ 2 შემთხვევა გვაქვს პრემიის გაცემისა.

გ. გოლუბიანმა -რამდენადაც მაქვს ინფორმაცია სახანძრო - სამაშველო სამსახურის დაფინანსება სახელმწიფოს მიერ მოხდება.
ვ. გელაშვილმა -  რომელმაც აღნიშნა, რომ 2016 წლიდან დაფინანსდება სახელმწიფოს  ბიუჯეტიდან მაგრამ 2015 წლის ბოლომდე ვაფინანსებთ ჩვენ ადგილობრივი ბიუჯეტიდან.

ი. კელენჯერიძემ - რომელმაც შეკითხვით მიმართა მომხსენებელს ხომ არ შემცირებულა ტრანსფერი 2016 წლის ბიუჯეტში.
ვ. გელაშვილმა - უპასუხა, ტრანსფერი შემცირებულია, მაგრამ ადგილობრივ ბიუჯეტში შემოვა მცირე მეწარმმეთა-ფიზიკურ პირთა საშემოსავლო გადასახადები.

ი. ლურსმანაშვილმა - რა ღონისძიებებს მიმართავთ დეფიციტის აღმოსაფხვრელად?
ვ. გელაშვილმა - დეფიციტი უნდა შეივსოს დაგეგმილი ხარჯების შემცირების ხარჯზე, მაგრამ ეს არ შეეხება შრომის ანაზღაურებას.

ი. მაღრაძემ - ხომ არ შეექმნება საფრთხე გამარტივებული შესყიდვებით დაგეგმილ სამუშაოებს.

ვ. გელაშვილმა - თავისთავად შეექმნება თუ შემოსავალი არ შემოვიდა.

მ. ვეფხვაძემ - ა.ა.ი.პ რა ხარჯების შემცირებას  მოითხოვთ.
ვ.გელაშვილმა - შემცირება შეეხება მხოლოდ ხარჯებს თუ რა ხარჯებს შეამცირებენ ამას შესაბამისი ხელმძღვანელი გადაწყვეტს.
თ.ავალიშვილი-2015 წლის ბიუჯეტის დამტკიცების დროს ყველა ი.ა.ი.პ დირექტორები გარდა სათნოების სახლისა კმაყოფილები იყვნენ, რამ გამოიწვია შემდეგ, წლის განმავლობაში ხარჯების ზრდა და შესაბამისად თანხების დამატება.

ვ. გელაშვილი - ვერ დაგეთანხმებით, რომ ყველა ა.ა.ი.პ. ხელმძღვანელი კმაყოფილი იყო, შემდგომ მათი სუფსიდირების გაზრდა დამატებითი ვალდებულებების აღებამ გამოიწვია.

საკრებულოს თავმჯდომარემ დაავალა საფინანსო - საბიუჯეტო კომისიის თავმჯდომარეს
ვ. ჭიპაშვილს საკითხი განეხილა კომისიის სხდომაზე და წარმოედგინა დასკვნა.

სხდომის თავმჯდომარემ კენჭისყრაზე დააყენა საკითხის საკრებულოს   2015 წლის  02 ნოემბრის   სხდომის დღის წესრიგში შეტანასთან დაკავშირებით

კენჭის ყრაში მონაწილეობას იღებდა 12  წევრი

მომხრე 12

წინააღმდეგი 0
ბიურომ მიიღო გადაწყვეტილება  : 

საკითხი შეტანილი იქნეს საკრებულოს 2015 წლის   02 ნოემბრის   სხდომის დღის წესრიგში.

მოისმინეს: ხარაგაულის მუნიციპალიტეტის საკრებულოს  ჯანდაცვისა და სოციალურ საკითხთა 
კომისიის თავმჯდომარის გ. თხელიძის ინფორმაცია საკითხზე -ხარაგაულის მუნიციპალიტეტის თვითმმართველი ერთეულის ბიუჯეტიდან სტიქიის შედეგად დაზარალებულ მოქალაქეებზე მატერიალური დახმარების კუთხით გაცემული ფინანსური დახმარების  ათვისების შედეგების შესახებ, მან წარმოადგინა შერჩევის მეთოდით შემოწმებული ოჯახების  მიერ თანხის ათვისების შესახებ ინფორმაცია და აღნიშნა, რომ შემოწმების შედეგად ჩვენ ჩამოგვიყალიბდა გარკვეული შეხედულებები აღნიშნულ პროგრამასთან დაკავშირებით, რომელსაც განვიხილავთ კომისიის სხდომაზე  აღმასრულებელი ხელისუფლების წარმომადგენლებთან ერთად  და რეკომენდაციებს  წარმოვადგენთ საკრებულოს სხდომაზე. 
აზრი გამოთქვეს: 
თ. ავალიშვილი - როდის გეგმავთ პაქსაშვილების ოჯახის სახლის შეკეთებას?

გ.თხელიძემ -რამდენადაც ვიცი   სახლის შეკეთაბა  თხოვეს  ა.ა.ი.პ.,, ხარაგაულ-კეთილმოწყობას“

ი.მაღრაძემ -დაავალა  მომხსენებელს პირველ კატეგორიას მიკუთვნებულ მოქალაქეთა შესახებ ინფორმაციის მოწოდება.
ვ. ჭიპაშვილმა -მე ვფიქრობ, რომ  სოციალური დახმარების  პროგრამამ გაამართლა თუ ვინმემ თანხა არ გამოიყენა დანიშნულებით ეს არ ნიშნავს, რომ პროგრამა არ ამართლებს.

მ.ბარბაქაძემ- იქნებ შესაძლებელი იყოს ისეთი მექანიზმის შემუშავება, როგორც ეს წამლებთან მიმართებაში გვაქვს.

ვ. თავზარაშვილმა - როდესაც თანხა გადარიცხულია მოქალაქეზე და ჯიბეში არავის ცაუდია უნდა შევჯერდეთ, როგორი პროგრამა იქნება უფრო ეფექტური.
ი.მაღრაძემ - უნდა არსებობდეს მკაფიო პირობები თუ ვინ უნდა იყოს ამ დახმარების მიმღები

საკრებულოს თავმჯდომარემ დაავალა გ. თხელიძეს კვირის ბოლომდე საკრებულოს აპარატს წარმოუდგინოს სრულყოფილი დოკუმენტი  საკითხთან  დაკავშირებით.

სხდომის თავმჯდომარემ კენჭისყრაზე დააყენა საკითხის საკრებულოს   2015  წლის 2 ნოემბრის    სხდომის დღის წესრიგში შეტანასთან დაკავშირებით

კენჭის ყრაში მონაწილეობას იღებდა  12  წევრი

მომხრე 12
წინააღმდეგი 0
ბიურომ მიიღო გადაწყვეტილება  : 

საკითხი შეტანილი არ  იქნეს საკრებულოს 2015 წლის   2 ნოემბრის   სხდომის დღის წესრიგში.
მოისმინეს: ხარაგაულის მუნიციპალიტეტის საკრებულოს  ეკონომიკის, ქონების მართვისა და ინფრასტრუქტურის  კომისიის თავმჯდომარის შ. ლურსმანაშვილი ინფორმაცია საკითხზე -. ხარაგაულის მუნიციპალიტეტის საკრებულოს მიერ გამარტივებული შესყიდვების შესახებ გამგებლისათვის მიცემული თანხმობის  შესახებ  მიღებული განკარგულებების 

შესრულების მდგომარეობის შესახებ ინფორმაცია, მან აღნიშნა რომ შემოწმებული იქნა რამოდენიმე ობიექტი. შემოწმების სედეგად აღმოჩნდა, რომ სამუშაოების ხარისხი ზოგან არის კარგი, ზოგან საშუალო და რიგ შემთხვევებში ფიქსირდება ხარვეზებიც, რის შესახებ ჩვენ დავდებთ ჩვენს დასკვნას.
აზრი გამოთქვეს: 
მ. ბარბაქაძემ - მან აღნიშნა, რომ გარკვეული ხარვეზები იყო ბორითის ბაღშიდაც მაგრამ აღმოიფხვრა და ყველა სამუშაო შესრულდა კარგად.

ვ.თავზარაშვილმა - კომისიას ჭირდება ხელშეწყობა  იმისათვის რომ მისი საქმიანობა იყოს უფრო ეფექტური.

საკრებულოს თავმჯდომარემ დაავალა შ. ლურსმანაშვილს კვირის ბოლომდე საკრებულოს აპარატს წარმოუდგინოს სრულყოფილი დოკუმენტი  საკითხთან  დაკავშირებით.

სხდომის თავმჯდომარემ კენჭისყრაზე დააყენა საკითხის საკრებულოს   2015  წლის 2 ნოემბრის    სხდომის დღის წესრიგში შეტანასთან დაკავშირებით

კენჭის ყრაში მონაწილეობას იღებდა  12  წევრი

მომხრე 12

წინააღმდეგი 0

ბიურომ მიიღო გადაწყვეტილება  : 

საკითხი შეტანილი არ  იქნეს საკრებულოს 2015 წლის   2 ნოემბრის   სხდომის დღის წესრიგში.

ბიურომ მიიღო გადაწყვეტილება  : 

დამტკიცდეს  საკრებულოს 2015 წლის   2  ნოემბრის სხდომის დღის წესრიგი ( თან ერთვის).
საკრებულოს თავმჯდომარის  ი. მაღრაძის დავალებით მოსმენილი იქნა ინფორმაცია:

ვ. ჭიპაშვილის ინფორმაცია-  რომელმაც ისაუბრა საქართველოს პარლამენტში 2016 წლის სახელმწიფო ბიუჯეტის პროექტის განხილვის თაობაზე

მ. გელაშვილის ინფორმაცია - რომელმაც ისაუბრა  ბიოლოგიურ მეცნიერებათა ასოციაცია ელკანაში გამართულ საგრანტო პროექტების შემფასებელი კომისიაში გამართულ  შეხედრის თაობაზე
ლ. გელაშვილის ინფორმაცია - სსიპ. საჯარო სამსახურის ბიუროში გამართულ ტრენინგის შედეგებზე.
ამით ბიუროს განსახილველი საკითხი ამოიწურა და სხდომა დამთავრებულად გამოცხადდა. 

